
ராஜஶேக²ரபாண்ட்³யக்ரு’தா ஶிவதாண்ட³வஸ்துதி:

ராஜஶேக²ரபாண்ட்³ய: -
பரிபூர்ணம் பராநந்த³ம் ஸத்யஜ்ஞாநாத்³வயாத்மகம் ॥ 1॥
ப⁴ஜாமி ஸுந்த³ரேஶாநம் மஹத³த்³பு⁴ததாண்ட³வம் ।
ஶ்ரீமத்பஞ்சாக்ஷரமயம் பஞ்சக்ரு’த்யைககாரணம் ॥ 2॥
ப⁴ஜாமி ஸுந்த³ரேஶாநம் மஹத³த்³பு⁴ததாண்ட³வம் ।
விஶ்வாதி⁴கம் விஶ்வரூபம் விஶ்வாத்மாநம் பராத்பரம் ॥ 3॥
ப⁴ஜாமி ஸுந்த³ரேஶாநம் மஹத³த்³பு⁴ததாண்ட³வம் ।
யோகா³ப்⁴யாஸரதைஸ்ஸத்³பி⁴ஸ்ஸதா³ த்⁴யேயம் ஸுஸித்³தி⁴த³ம் ॥ 4॥
ப⁴ஜாமி ஸுந்த³ரேஶாநம் மஹத³த்³பு⁴ததாண்ட³வம் ।
ப⁴க்தாபத்³ப⁴ஞ்ஜநபரம் ப⁴க்திக³ம்யம் ப⁴வாபஹம் ॥ 5॥
ப⁴ஜாமி ஸுந்த³ரேஶாநம் மஹத³த்³பு⁴ததாண்ட³வம் ।
போ⁴க³மோக்ஷப்ரத³ம் பும்ஸாமாக³மாந்தைரபி⁴ஷ்டுதம் ॥ 6॥
ப⁴ஜாமி ஸுந்த³ரேஶாநம் மஹத³த்³பு⁴ததாண்ட³வம் ।
த்³வாத³ஶாந்தக³தம் ஸூக்ஷ்மம் ஸோமஸூர்யாக்³நிகோடிப⁴ம் ॥ 7॥
ப⁴ஜாமி ஸுந்த³ரேஶாநம் மஹத³த்³பு⁴ததாண்ட³வம் ।
ஷட் த்ரிம்ஶத்தத்வ ஸோபாநமஹாப்ராஸாத³ மத்⁴யக³ம் ॥ 8॥
ப⁴ஜாமி ஸுந்த³ரேஶாநம் மஹத³த்³பு⁴ததாண்ட³வம் ।
காலாதீதம் காலகாலம் கலாத⁴ரகலாத⁴ரம் ॥ 9॥
ப⁴ஜாமி ஸுந்த³ரேஶாநம் மஹத³த்³பு⁴ததாண்ட³வம் ।
ஸூக்ஷ்மபஞ்சாக்ஷரீபூ⁴தப்ரணவாகா³ரமத்⁴யக³ம் ॥ 10॥
ப⁴ஜாமி ஸுந்த³ரேஶாநம் மஹத³த்³பு⁴ததாண்ட³வம் ।
நிவ்ரு’த்த்யாதி³கலாதீதம் நித்யம் ஸகலநிஷ்கலம் ॥ 11॥
ப⁴ஜாமி ஸுந்த³ரேஶாநம் மஹத³த்³பு⁴ததாண்ட³வம் ।

ஸர்வஸம்பத்கரம் ஸத்³யஸ்ஸர்வாபத்³ப⁴ஞ்ஜநக்ஷமம் ॥ 12॥
ப⁴ஜாமி பரமேஶாநம் மஹத³த்³பு⁴த தாண்ட³வம் ।
வீதாக⁴ஸந்தை⁴ர்விபு³தை⁴ர்விஶிஷ்டை: வித்³யாவிஶேஷார்சிதபாத³பத்³ம ।
ஹாலாஸ்ய நாதா²ய நமோऽஸ்து துப்⁴யம் ஶ்ரீஸுந்த³ரேஶாத்³பு⁴ததாண்ட³வேஶ ॥ 13॥
இதி ஸ்துத்வா ஸுந்த³ரேஶம் மஹாதாண்ட³வபண்டி³தம் ॥ 14॥
ப⁴க்த்யா பரவஶோ பூ⁴த்வா ப்ரணிபத்ய புந: புந: ।
க்ரு’தார்தோ²ऽஸ்மி க்ரு’தார்தோ²ऽஸ்மி க்ரு’தார்தோ²ऽஸ்மீத்யுதீ³ர்ய ஸ:॥ 15॥
உத்தா²ய ப்ரார்த²யாமாஸ ராஜஶேக²ர ஈஶ்வரம் ।
அநுக்³ரஹாய லோகாநாம் கிஞ்சித்குஞ்சிதமுந்நதம் ॥ 16॥
வாமம் ஶ்ரீசரணம் ஶம்போ⁴ தவ ஸர்வத்ர த்³ரு’ஶ்யதே ।
ந ததா³ஶ்சர்யமேதத்து விஶிஷ்டம் மஹத³த்³பு⁴தம் ॥ 17॥
அஸ்மத்³வம்ஶவிவ்ரு’த்³த்⁴யர்த²ம் லோகாநுக்³ரஹஹேதவே ।
ஏவமத்யத்³பு⁴தம் ந்ரு’த்தம் ஸதை³வ குரு ஶங்கர ॥ 18॥
ஏவம் ஸம்ப்ரார்தி²தே பூ⁴பே ஸதா³ஸர்வேஷ்டஸித்³த⁴யே ।
ஓமோமிதி ததா³ வாணீ கா²த³பூ⁴ந்மது⁴ரஸ்வநா ॥ 19॥
ஶ்ருத்வா தாமதிஸந்துஷ்ட: ப்ரணம்ய ஸ புந: புந: ।
ஆத்மநீஶஸ்ய வாத்ஸல்யம் சிந்தயந்நதிப⁴க்திமாந் ॥ 20॥
இதி ராஜஶேக²ரபாண்ட்³யப்ரோக்தா ஶிவதாண்ட³வஸ்துதி:ஸமாப்தா ।
ஶ்ரீஸ்காந்தே³ மஹாபுராணே அக³ஸ்த்யஸம்ஹிதாயாம்
ஹாலாஸ்யமாஹாத்ம்யே அத்⁴யாய: 30,லீலா 24, ஶ்லோகாநி 38-57

